
   Райондин  администрацияйиъ

18-пи апрелиъ райадминистрацияйин
конференц-залиъ муниципальный райондин
главайин заместитель Агамирзе
Гамзабековдин регьберваликкди Хив
райондин администрацияйин нубатнан
совещание гъабхьну. Совещаниейин ляхниъ

райадминистрацияйин жавабдар
гъуллугъчйири, райцентрйиин али бязи
идарйирин руководителари иштирак гъапIну.

Совещаниейин эвелиъ Агамирзе
Гамзабековди райондин администрацияйин
бязи отделариъ, гьадму гьисабнаан вуди
образованиейин, гъулан мяишатдин ва
ЖКХ-йин отделариъ исполнительский низам
зяифди айиваликан, душвариъ чпихьна
хъадапIнайи кагъзариз вахт-вахтна
жавабар туври адруваликан гъапну. Дугъу
гьацира ктабхъу гьяфтайиъ чав
коронавирусдин инфекцияйихъди къаршу
серенжемар гъахру РД-йин оперативный
штабдин заседаниейиъ иштирак
гъапIуваликан ва душв`ин Хив райондиъ
ковиддихъди къаршу серенжемар гъахбан
натижйирикан ктитуваликан хабар тувну.

Совещаниейиин гъулху ЦРБ-йин кIулин
духтрин вазифйир вахтниинди тамам
апIурайир вуйи Индира Багичевайи чан
улхбариъ гьамци гъапну: «Пландин
бинайиинди ихь райондиъ коронавирусдин
инфекцияйиз къаршу вуди 10988 касдиз
вакцинайин рубар йивуб лазим вуйи, хъа
гъийин йигъазкьан 10474 касдиз думу
инфекцияйиз къаршу вуйи рубар йивна,
8896 кас ревакцинироват дапIна.
Ревакцинация апIбан бадали вакцинайин 90
доза йишв`ин илми. БицIи баяр-шубариз
ковиддиз къаршу вуйи рубар йивбан бадали
ЦРБ-йиз хъадапIнайи вакцинайин 30
дозайикан 23 доза бицIидариз йивна.

Ктабхъу вазли ковид кади райондиъ
сар каскьан иццру гъахьундар. Инсанарин
тестирование гъабхурача ва тестар
Махачкалайиъ айи диагностический
центрйиз диагностика апIбан бадали
гьаърача. ЦРБ лазим вуйи дармнарихьди
тяминди а. Работникарин маважиб вахт-
вахтна туврача».

Райондин ЕДДС-дин руководитель
Муса Назарялиевди гъапиганси, ктабхъу
гьяфтайиъ, саб жюрейинна хабар тутрувди,
электросетдин службайи аквар хътатIну ва
агьалйириз бязи читинвалар арайиз гъахну.

Райадминистрацияйин экономикайин,
инвестицйирин, бицIи ва кьялан предпри-
нимательствойин отделин начальник
Гаджибег Рамазановди райондиъ «Ерли
инициативйир» ччвур али проект уьмриз
кечирмиш апIбан бадали гъахурайи
ляхнарикан, гъуларин агьалйирин хула-
рихьна ва хулариз газ зигбахъди аьлакьалу
вуйи льготйирикан, государствойи
бицIидарин багъар ремонт апIбан бадали

Райадминистрацияйин нубатнан
совещаниейин гьякьнаан мялумат

туврайи кюмекарикан ва думу кюмекарикан
мянфяаьт ктабгъбан бадали гьязур дапIну
ккундайи документарикан кьатI`иди гъапну.

РОО-йин начальник Назаряли Тарла-
новди чпин отделин гъуллугъчйири
Сюгютдин СОШ-диъ фронтальный ахтар-

миш`валар ккудукIуваликан, Хиварин ва
Мажвгларин,  гьацира Сюгютдин, Лик`арин
гъуларин мектебар капитальноди ремонт
апIбан бадали документар гьязур
апIурайиваликан хабар тувну.

Муниципальный жилин гюзчивалин,
жилин участокарин аьлакьйирин ва гъулан
мяишатдин отделин начальник Байрамбег
Кучувди гъулан мяишатдин карханйириъ
техника укIар уршвбахьна гьязур
апIурайиваликан, мал-къара галариан
сивариз, гъуларин участокариз кюч апIбаз
гьязурлугъар кIули гъахурайиваликан
ктитну. Дугъу гьацира бязи мяишатариъ
хьадукран тумар урзурайиваликан, гьелелиг
«Ярак»  ччвур али ООО-йи 40 гектариъ
картфар кивнайиваликан, 8 гектариъ
кьутIарин, 2 гектариъ чугъундрарин тумар
алахьнайиваликан, бязи гъуларин агьалйири
келемарин штиларра киврайиваликан
гъапну.

«село Хив» гъулан поселениейин
администрацияйин глава Фахрудин
Рамазановди Хиварин гъулан М.Багичевдин
ччвурнахъ хъайи кючейин гъирагъарихъ
ливневкйир ккивну ккудукIуваликан,
Лениндин ччвурнахъ хъайи кючейиъ
ремонтдин ляхнар кIули гъягъюрайи-
валикан, гъулаъ марццишин уьбхбан бадали
кьабул апIурайи серенжемарикан ктитну.

Опекайин ва попечительствойин
органдин пишекар Табир Темирхановди цци
йитимар вуйи кьюр касдиз яшайишдин хулар
тувбан месэла гьял апIурайиваликан гъапну.

Пресс-центрйин директор Анзор
Алиризаевди райондин «Аку хяд» газет
вахт-вахтна чапдиан удубчIвурайиваликан
ва райондин телевидениейи графикдин
бинайиинди передачйир кIули гъахурайи-
валикан ктитну.

Совещаниейиин гьацира финансарин
ва налогарин отделин начальникдин замес-
титель Гаджибала Адилов, РКДЦ-йин дирек-
тор Аскендар Наврузбеков, архитектурайин
месэлйириз лигбан бадали райадминистра-
цияйин уполномоченный Оскар Ахмедов,
ГО-йин, ЧС-дин ва ЛПСБ-йин отделин
начальник Байрамбег Ибрагимов ва жара
юлдшар гъулхну. Дурари чпи апIурайи
ляхнарикан жикъи информацйир тувну.

Совещаниейиин гьял гъапIу месэлйи-
риан Агамирзе Гамзабековра гъулхну ва
дугъу бязи руководителариз гележегдиъ
кIули духну ккуни ляхнариз тялукь вуйи
теклифар ва табшуругъар тувну.

Пресс-центр.

РЕСПУБЛИКА ДАГЕСТАН
АДМИНИСТРАЦИЯ МУНИЦИПАЛЬНОГО ОБРАЗОВАНИЯ

«ХИВСКИЙ РАЙОН»

  ПОСТАНОВЛЕНИЕ № 23

Руководствуясь статьей 14 Федерального закона  от 6 октября 2003г. №131-
ФЗ «Об общих принципах организации местного самоуправления в Российской
Федерации»,  пунктом 3 статьи 4 Федерального закона от 29 декабря 2004г. №191-
ФЗ «О введении в действие Градостроительного кодекса Российской Федерации»,
частью 6,  7  Положения о порядке организации и проведении публичных слушаний
в Хивском муниципальном образовании, утвержденное  решением Собрания
депутатов  27.05.2014г .  №21 постановляю:

1. Провести  25 мая 2022 года в 14 часов 00 минут по адресу: Республика
Дагестан, Хивский район, с. Хив,  ул. Советская 13,  здание администрации МО
«Хивский район» кабинет отдела муниципального земельного контроля,
земельных отношений и сельского хозяйства публичные слушания  по вопросам:

1.1) изменение вида разрешенного использования земельного участка
площадью 1000кв.м.,с кадастровым №05:18:000019:397 расположенного по адресу:
Республика Дагестан, Хивский район, с. Кандик, из земель населенных пунктов с
вида разрешенного использования -для размещения  объектов образования (код-
3.5.1)  на вид разрешенного использования - устройство площадок для занятия
спортом и физкультурой (код-5.1);

1.2) изменение вида разрешенного использования земельного участка,
площадью 23324кв.м., с кадастровым  № 05:18:000063:739 расположенного по
адресу: Республика Дагестан, Хивский район, с. Ашага-Архит,  с вида разрешенного
использования для ведения личного подсобного хозяйства (код-1.16), на вид
разрешенного использования - хранение и переработка сельскохозяйственной
продукции (код-1.15);

1.3) изменение вида разрешенного использования земельного участка
площадью 15001кв.м., с  кадастровым №05:18:000055:22 расположенного по
адресу: Республика Дагестан, Хивский район, с. Чере,  с вида разрешенного
использования сельскохозяйственное использование (код-1.0), на вид
разрешенного использования -  растениеводство (код-1.1).

2. Предложения и замечания по выносимым на публичные слушания
вопросам принимаются в письменной форме в рабочие дни до 20  мая  2022 года
с 9.00 часов до 13.00 часов и с 14.00 часов до 16.00 часов местного времени по
адресу: Республика Дагестан, Хивский район, с. Хив,  ул. Советская, 13, здание
администрации МО «Хивский район» кабинет отдела муниципального земельного
контроля, земельных отношений и сельского хозяйства .

                          Врио Главы МО «Хивский район»  А.Ш. Гамзабеков.

от 18 апреля 2022г.
О назначении публичных слушаний по вопросам

изменения вида разрешенного использования
земельных участков

Ихь райондин гъулариъ экологический суботникар кIули гъахувал аьдатназ
илтIибкIнайи ляхин дубхьна. Магьа, ццира апрелин вазлин эвелариан башламиш
дапIну райондин идарйирин гъуллугъчйири чпин идарйирин гьяятар, кючйир
зирзибилихьан марцц апIури, гъелемар киври, гьарарин герек адру цирклар
обрезка апIури гъахьну.

Нубатнан экологический субботникар райондин вари гъулариъ 16-пи ва 23-

пи апрелиъ кIули гъахбан бадали «Хивский район» МО-йин администрацияйин
глава Ярмет Ярметовди 2022-пи йисан 8-пи апрелиъ 41-р-нумрайин
распоряжениера адабгънийи. Думу распоряжениейиъ суботникар кIули гъахбан
штаб тешкил апIбан буйругъра тувнайи, субботникарин йигъари кIули духну ккунди
ляхнариканна дупнайи.

Субботникар кIули гъахурайи йигъар ригъ алидар, зегьмет зигуз аьшкь
гъюрудар вуйи. 16-пи ва 23-пи апрелин йигъари вари гъуларин идарйирин
гъуллугъчйир, бейкар ксарра субботникариз удучIвнайи. Субботникар иллагьки
Хиварин гъулаъ ужуб тешкиллувал, инсанарин активвал ади кIули гъушну. Му йигъари
райадминистрацияйин, Хиварин гъулан администрацияйин, РОО-йин, УСЗН-дин,
МФЦ-йин, райондин военный комиссариатдин, культурайинна спортдин,
жигьиларин политикайин ва туризмйин отделин, районный библиотекайин, пресс-
центрйин, ЦРБ-йин, пенсионный отделин ва хайлин жара идарйирин работникари
зарбачивалиинди зегьмет гъизигну. Дурари чпин идарйирин аьтрафар, рякъяр,
гьяятар, парк ужуб къайдайиз гъахну. Лазим йишвариз ширар, гьякар гъивну,
ремонтар гъапIну, зирзибил уч гъапIну. Вари сабишвлан гъадагъиган райондиъ
субботникар агьалйирин активвал ади, заан тешкиллувалиинди кIули гъушну.

Р.Балабеков.

Райондин гъулариъ нубатнан субботникар

Спорт

Интервью

Экзаменарихьна
гьязур шула

Тербияйин темйириан

Чухсагъул учвуз, жигьил эскрар,
Ихь гьюкумат уьрхюрайидар.
Гьарган вучва улихь хьайидар,
Йихури къаршу вуйи душмнар.

Гьяйифки учв жигьил жанар,
Учвухъди «тIуркIура» ич юкIвар.
Чухсагъул учвуз, абйир-бабар,
Гъюрхю гьамцдар игит баяр.

Дадйири дипрадар телефнар,
КукIуйкIан кIури ужуб хабар.
Гъабшиган телефнин зенгар,
Гъяру дурарин уларлан нивгъар.

Исал апIудархьа ухьу юкIвар,
Гъалиб шулу ихь игитар.
Сагъ-саламатди гъюри баяр,
Шад апIуз абйирна бабар.

Гаджимагомедов Гюлмагомед,
Хиварин гъул.

Дявдиз
душнайи баяриз

Багарихьди муниципальный райондин образованиейин отделин
начальник Назаряли Асланович Тарлановдихъди гюрюшмиш гъахьунза
ва дугъкан райондин мектебариъ урхурайи выпускникар ГИА-йихъна
гьязур шулайиваликан ва ццийин йисан выпускникари экзаменар
тувбан ляхниъ арайиз дуфнайи дигиш`валарикан ктитувал ккун
гъапIунза. Исихъ дугъан интервью чап апIурача.

«Гьамусяаьтна райондин мектебариъ выпускникар ГИА-йихьна гьязур
апIбан ляхнар кIули гъягъюра.

ЕГЭ тувбан пункт цци Хиварин гъулан Манаф Шамхаловдин ччвурнахъ
хъайи кьялан уьмуми образованиейин мектебдиъ ерлешмиш дубхьна. Душв
технический дакьатарихьди тамамвалиинди тямин дапIна.

Ццийин йисан 124 выпускникди ЕГЭ тувру. Дурарикан 21 кас ккудушу
йисарин выпускникар ву. Эгер ЕГЭ тувбан дигиш`валарикан улхуруш, кIуз
шулуки, уьлкейиъ коронавирусдин пандемия дарабгънайивал себеб вуди сач
баяр-шубари государственный выпускной экзамен (ГВЭ) тувну. Математикайин
базовый уровендиан экзамен тувундар, яни гуманитарный вузарик урхуз
кучIвуз ккунидари математикайиан асиллагь экзамен тувундар, анжагъ
профилиан кадабгънайи предметдиан экзамен тувну.

Му жигьатнаан цци дигиш`валар духьна. Яни выпускникди гуманитарный
ва технический профиларикан фунуб ктабгъишра, математикайин базовый
уровендиан экзамен тувру. Хъа технический вузар кадагънайи выпускникари
математикайин профильный уровендиан экзамен тувру. Урус чIалнаан вари
выпускникари экзамен тувру. Ццийин выпускникарикан 25 касди историяйиан,
30 касди биологияйиан, 9 касди физикайиан, 84 касди математикайин базовый
уровендиан экзамен тувбанди ву.

Эгер улихьди экзаменарин КИМар (контрольно-измерительный
материалар) штабдиъ распечатоват апIури, хъасин ЕГЭ-йин организаторари
дурар выпускникарихьна туври гъахьнийиш, гьамус КИМар выпускникарин
улихь-аудиторияйиъ ачмиш апIуру ва выпускникарихьна тувру.

Выпускникари КИМарик кайи табшуругъар тамам апIбалан кьяляхъ, чпи
тамам гъапIу ляхнар организаторихьна тувру, хъа организаторари думу КИМар
аудиторияйиъ сканироват дапIну, гьадлин информация обработка апIру
республиканский центрйиз гьаъру.

Уьлкейиъ коронавирусный инфекция дарабгънайивал себеб вуди сач 9-
пи класс ккудубкIурайидарихьди ОГЭ тувуз гъитундайи. Хъа цци 9-класс
ккудубкIурайи вари 233 выпускникди ОГЭ тувру. Яни дурари варидари
математикайиан ва урус чIалнаан экзаменар тувру. Мидланна гъайри 9-пи
классдин выпускникари аьлава вуди хъанара кьюб предметдиан экзаменар
тувру. Думу предметар выпускникари чпин хушниинди ктагъуру. 233
выпускникдикан гьамусяаьтна 196 касди биология, 213 касди естествознание
аьлава экзамен тувбан бадали кадабгъна. Имбударира жюрбежюр предметар
кадагъна.

Къайд апIуб лазим вуки, райондин уьмуми образованиейин вари
мектебариъ пробный экзаменар тувну ккудукIна. РОО-йин работникари
мектебариъ ГИА-йихъди аьлакьалу вуди школьникарин абйир-бабарихъди
собранйир кIули духна.

Гьамусяаьтна мялимари выпускной классариъ урхурайидарихъди
экзаменариз гьязур хьупан рякъ`ан лазим вуйи ляхин гъабхура».

-Интервью тувбаз чухсагъул, Назаряли Асланович.
Р.Балабеков.

Ухьу жилин зиин кучIал дарапIу
кас а кIури фикир апIурира шулхьа.
Хъа бажагьат дицир бихъур. КучIлар
чIурубдихьна хрударра уж`валихьна
хрударра а.

Ав, ужуб кучIал гъапIишра, пис
даршул. Месела, хизандин сабвал
уьбхбан, чIуру ляхнихьан ярхла
апIбан, мясляаьтназ хпан жигьатнаан
ва гь.ж. ЧIуру кучIал апIуб хатIалу
вуйибра аьгъяхьуз. Гьаддиз бицIидар
кучIал апIбакан ярхла дапIну ккунду.
Жвуван бицIири кучIал апIурайиган
ухьу мюгьтал дубхьну гъузрахьа.
Бязи дюшюшариъ бицIидари дюзди
гъапиган, чиб жазаламиш апIруб
аьгъюди, кучIлар апIуз хъюгъру.
Гьаддиз, дюзвал уьбхбиин чалишмиш
дубхьну ккунду (яни жаза
сюгьбатниинди улупуб лазим ву).
Гьаци гъашиган, бицIириз айи-айибси
кIуз гучI шулдар. Гьелбетда,
бицIидариз ихь кефира чIур апIуз
(уьргъюз) ккун шулдар. Хъана сабсан
гьамциб ляхин айиб ву. Яни, бицIири
чан тахсир (кучIал апIуб) гарданди
бисбаз лигну, илзигуб дархьиш, хъа
ражари дугъу сарун кучIал апIдар.
Саспиган живанди чан кIул`ина гъафи
махъварик кайи вакъиъйирикан ва
гьацира чахъ адру чве айиваликанна
сюгьбат апIуру. Гьамцдар кучIларин
гъавриъ абхънайиси кьабул дапIну
ккунду. Аьдат вуйиси, бицIир аьхю
хьпахъ «махъвар» чиб-чплан дургуру.

Бязи дюшюшариъ бицIидар чиб
кучIларихъ инанмиш вуйивалиан
дурари кучIлар апIура. Иллагьки, му-
чIуру ляхнар гъапIуб кIваълан
душнайи бицIидариз тялукь ву.
Гьамцдар кучIларихъан гучI дубхьну
ккундар.

Ав, бицIириз кучIал апIуб
дубхьну ккуниб ву кIуру абйир-
бабарра айиб дар кIуз шулдар. Велед
сикин апIбан бадали жюрбежюр
кучIлар апIуру. Думу кучIлар бицIириз
аьгъю гъахьиш, гьичра ужу даршул.

Абйир-бабар бицIидарин
гъайгъушнаъ шулайиб аьгъяхьуз.
Дурари бицIириз жюрбежюр шейъар
гъадагъурира шулу. Месела, ужуз
кьиматназ дилигну, бабу бицIириз

2022-пи йисан 15-пи апрелиъ Хив
гъулаъ айи спорткомплексдиъ азадди

спортдин алабхьру саб шейъ
гъадабгъуру, алабхьрубдинна
тярифарра апIуру. Думу чаз бицIириз
бегелмиш дашра, думу алабхьуру.
БицIири думу чаин алабхьну, шадвал
улупуру, дидиз чан къаршувал ваъ.
БицIидар гьамцдар кучIларикан,
месэлйирикан, уьрхюбан месела гьял
апIуб ихь гюгьюлилан асиллу ву.
Амма ухьура, кучIлар апIури
гъахьиш, ухьухъди гьадрарира
гьацдар кучIлар апIуру аьхир.

Гизаф вахтари ухьу бицIирихьна
жавабдин сабж юре айи суал гьади
янашмиш шулахьа. Месела, ухьу
гьерхрахьа: «ТIяаьмлуб вуйи?».
БицIири чан хилиъ айи муччвур
жукрак курсри, ккунди-даккунди за
апIуру. Дугъаз дициб жук даккунди
вушра, думу ккебехъура. Гьамциб
арайиъ бицIириз кучIал дархьбан
бадали, дугъаз тIяаьмлу жукрак фу
кипну ккундуш кIура. Яни туву суал
жарадиси илтIибкIура. ТIяаьмлуб
хьпан бадали фу кипну ккунду?

БицIириз чав гъапIу чIуру ляхин
гарданди бисуз гучIури шулу. Гьаци
вуйиб аьгъюди ккунду. Гьаддиз
дурариз махъварик, ихтилатарик кайи
персонажари апIурайи чIуру ляхнар,
писвалар вуйиб улупну ккун шулу.

БицIидар жюрбежюр касар айи
йишвариъра ахърайиб ву. Хъа
дурарин кIубар, ихтилатар саб
жюрейиндар шулайиб дар. Сари
дюзди гъапиш, тмунури кучIал кади
кIуб мумкин ву. Гьаци гъашиган,
бицIидар ужудар касарихъди хьпаз
фикир тувиш, ужуйи шулу. Дурар
кучIларкайидарин арайиъ ахъиш,
чпира кучIлар апIуз хъюгъюб мумкин
ву. Писдарилан тафавутлу вуди, чпин
гьяракатарин терефнаан жавабар
тувуз чалишмиш шула.

БицIиди вари ляхнариъ абйир-
бабарилан нумуна гъадабгъурайиб ву.
Гьаддиз лигну, кучIлар апIуб аьдат
вуйи гьялариъ яшамиш шулайи
бицIири чан улхбариъ ляхин
удукьруганси кучIлар ишлетмиш апIуз
хъюгъру.

БицIирин уьмриъ абйир-бабари
важиблу роль уйнамиш апIура. Дурар
бицIидариз ва гьацира наслариз
нумунаси, уьмриз илим ву гъапиш
гъалатI даршул. Дурари асас вуди
хизандиъ фу шулаш, фу арайиз
гъюраш, фткан кIураш, вари чпин
фикриз гъадабгъурайиб ву. Гьаддиз
абйир-бабари му ляхниз фикир тувну
ккунду. Дурар чиб асантдар,
дугъридар, марццидар хьуп`ин
чалишмиш хьуб лазим ву.

Гьамус деврар дигиш духьна.
Дурарихъди аьлакьалу вуди абйир-
бабарин бицIидарихьна вуйи
янашмиш`валра дигиш дархьиди
гъубзрадар. ЦIийи технологйири,
компьютерари, телевидениейин
жюрбежюр улупбари бицIидарин
хасиятназ тясир дарапIди гъитрадар.
Бязи вахтари дюз дару информаци-
онный мялуматари бицIидар чIуруди
гъавриъ тIаърайибдизра фикир тувну
ккунду. БицIидар кучIларин мялума-
тарикан уьрхюб ихь буржарикан ву.

Г.Эскер.

юкьвяр дисбаан талитар кIули гъухну.
Талитар МКУ «ОКСМПиТ» жигьиларин

сиясатдин пише-
кар Имамудин
Агабаевди ачмиш
ва спортсменариз
с е р е н ж е м
мубарак гъапIну.
Талитар культура-
йин, спортдин, жи-
гьиларин сиясат-
дин ва туризмйин
отдели МБУ ДО
«Хивская спортив-
ная школайихъ-
ди» сатIиди гъуб-
хну. Дидин асас
метлеб спортдин
азадди юкьвяр
дисуб популяри-
зация, жигьил нас-
лин сагъламвал

мюгькам, спортдин устадвал за апIуб,
республикайиъ кIули гъягъру
талитариъ иштирак апIбан бадали
ужудар спортсменар гъядягъюб вуйи.

Талитариъ 29-67 категорияйин
гъагъишнаан спортсменари иштирак
гъапIну.

Спортсменарин улихьна
удучIвну гъулху вахтниинди
ОКСМПиТ-йин отделин начальникдин
вазифйир тамам апIурайи РКДЦ-йин
директор Аскендар Наврузбековди,
Хивский спортдин мектебдин директор
Мазов Гаджирамазанди, Хив
райондин имамарин Советдин
председатель Шабан Салиховди
спортдин ва физкультурайин
метлеблуваликан, сагъламвал
мюгькам апIбаъ дидин роликан,
спортдиин машгъул дубхьну
ккуниваликан ва саб жерге
ватанпересвалин ляхнарикан ктитну.

Талитарин аьхюну судья
Г.А.Гаджиевди спортсменари талитар
гъахбан къайдайикан гъапну.

Талитар гъизгъинди кIули
гъушну. Натижайиъ сабпи йишваз
Хиварин гъул`ан Али Абдулазизов (29
кг), Султан Муталибов (31 кг),
Сейфудин Муталибов (33 кг), Рамазан
Бегов (35 кг), Мавлет Ахмедов (38 кг),
Алан Джамалов (44 кг), Ислам
Джалавханов (47 кг), Саид Шахов (50
кг), Гюляли Нуралиев (54 кг),
Хирччварин гъул`ан Тимур Аскеров
(63 кг), Расим Рамазанов (67 кг),
Рамазан Абасов (44 кг) сабпи йишваз
лайикьлу гъахьну.

Призовой йишвар гъидису
спортсменариз тялукь дережайин
грамота ва медаль тувну.

Хиварин гъул`ан вуйи пред-
приниматель Рамиз Аслановди
спортсменарин тренерариз спон-
сорский кюмек вуди пулин пешкеш
тувну.

Талитар тешкиллувалиинди кIули
гъушну.

Г.Эскер.

Азадди юкьвяр дисбаан талитар

КучIларин улихьишв гьадабтIну ккунду

   Объявление

Управление Федеральной налоговой службы по Республике Дагестан (далее - Управление) сообщает,
что во исполнение письма ФСТЭК России от 04.03.2022 № 240/22/1080 «О мерах по повышению
защищённости информационной инфраструктуры Российской Федерации» (далее – Письмо) ФНС России
введена блокировка доставки электронных писем от доменов-отправителей, страной происхождения
которых являются США и страны Европейского союза.

При этом в настоящее время у ФНС России наблюдаются проблемы с приёмом электронных писем
от следующих категорий отправителей:

1. Налоговых органов стран, попавших под запрет;
2. Налогоплательщиков стран, попавших под запрет;
3.Налогоплательщиков Российской Федерации, а также государств СНГ, использующих для

размещения своих почтовых доменов зоны, попадающие под блокировку.
Таким образом, учитывая все вышесказанное, для обеспечения доставки почтовых сообщений до

адресатов, отправлять почтовые сообщения в налоговые и иные государственные органы следует только
с почтовых серверов в домене «.ru» или доменах стран, не попадающих под ограничения, установленные
Письмом.

   К вниманию налогоплательщиков

* * *

Ожоги - это травмы, возникающие в результате
высокотемпературного, химического, электрического
или радиационного воздействия, которое повреждает
кожу и подлежащие ткани.

В зависимости от глубины поражения кожи
различают следующие степени тяжести ожогов.

1-я степень — резкая боль в области
пораженного участка кожных покровов, резкая
гиперемия (покраснение кожи);

2-я степень — появление волдырей в области
поражённого участка с серозным содержимым;

3-я степень — отмечается рана, волдыри
лопнули;

4-я степень — обугливание и отсутствие
чувствительности.

Вовремя оказанная помощь сразу после ожога
— драгоценные секунды, от которых во многом зависит
дальнейшая судьба пострадавшего!

При термическом ожоге очень важно грамотно
оказать первую помощь.Необходимо:

1. Убрать поражающий фактор.
2. Охладить место ожога:
• при ожогах 1 и 2 степеней можно охлаждать

повреждённую область под проточной водой 10–15
минут;

• при ожогах 3 и 4 степеней охлаждать следует
при помощи чистой влажной повязки, затем можно
вместе с влажной повязкой охладить в прохладной
стоячей воде.

Санинструктор Хив ЦРБ Шихкеримова Н.Б.

Ожоги

Министерство информации и печати
Республики Дагестан объявляет прием заявок на
участие в республиканском конкурсе на лучший
антитеррористический контент (далее - Конкурс).
Конкурс проводится в соответствии с
государственной программой Республики Дагестан
«Комплексная программа противодействия
идеологии терроризма в Республике Дагестан».

Цель Конкурса – усиление активности
медиасообщества Республики Дагестан,
направленной на информационное противодействие
идеологии терроризма в Республике Дагестан.

 Участниками Конкурса могут быть
электронные, печатные средства массовой
информации, сетевые издания Республики
Дагестан, рекламные агентства, а также авторы
(авторские коллективы), чьи материалы
антитеррористической направленности были
опубликованы, размещены в эфире, в сети Интернет
в 2022 году.

Номинации Конкурса:
-Документальный фильм, теле-/

радиопередача, цикл теле-/ радиопередач,
размещенные в теле-/радиоэфире.

-Публикация, цикл публикаций, размещенные
в социальных медиа (пост, видеоролик, вайн).

-Публикация, цикл публикаций в печатном и
интернет-СМИ (статья, очерк).

Требования к конкурсным работам
(материалам):

Общий объем печатных работ – не менее 1
полосы формата А3, видеоматериалы и
аудиоматериалы представляются на электронном
носителе. Материалы могут быть на русском языке
и на языках народов Дагестана. К материалам на
языках народов Дагестана должны быть приложены
переводы на русском языке в печатном варианте.
Ссылки на публикации в сети Интернет
предоставляются в виде цветных скриншотов,
содержащих браузерную строку с читаемой
ссылкой на материал, и активной гиперссылки на
материал, а также скриншотов со статистикой,
содержащей информацию о количестве
сохранений, пересылок, комментариев и др.

 Работы оценивает Конкурсная комиссия из
представителей министерств, ведомств, средств
массовой информации и общественных организаций
Республики  Дагестан.

Основанием для участия в Конкурсе являются
представленные в Комиссию собственноручно
заверенные авторами, или их уполномоченными

Информация
о приеме заявок и условиях

республиканского конкурса на лучший
антитеррористический контент

представителями, или руководителями СМИ заявки
для участия в Конкурсе.

Состав заявки:
-заявление (свободная форма) автора, или его

уполномоченного представителя, или руководителя
СМИ на имя министра информации и печати
Республики Дагестан.

-конкурсная работа (материал).
-данные об охвате материалом аудитории в

Республике Дагестан, данные о тональности
восприятия материала.

Срок приема заявок – с 15 февраля по 30 июня
2022 г.

Комиссия рассматривает поданные в срок
заявки и объявляет победителей до 10 июля 2022 г.

Для победителей Конкурса учреждаются
премии в номинациях:

-«Документальный фильм, теле-/
радиопередача, цикл теле-/ радиопередач». Общий
фонд составляет 150 тыс. руб., включая: первая
премия -  70 тыс. рублей, вторая - 50 тыс. рублей,
третья - 30 тыс. рублей.

-Публикация, цикл публикаций, размещенные
в социальных медиа (пост, видеоролик, вайн).
Общий фонд составляет 130 тыс. руб., включая:
первая премия 60 тыс. рублей, вторая - 40 тыс.
рублей, третья - 30 тыс. рублей.

-«Публикация в печатном и интернет-СМИ».
Общий фонд составляет 120 тыс. руб., включая:
первая премия -  50 тыс. рублей, вторая - 40 тыс.
рублей, третья - 30 тыс. рублей.

Награды присуждаются за глубокое и яркое
освещение тематики, профессионализм и
оригинальность подачи материалов, степень охвата
аудитории, активность пользователей
(комментарии).

Журналистские и авторские работы
направляются по адресу: г. Махачкала, ул.
Насрутдинова, 1а (2-й этаж), каб. 8, Министерство
информации и печати РД, отдел по работе со СМИ.
Копии материалов направляются на электронный
адрес: konkurs@mininformrd.ru.

Информация предоставляется по телефону +
7 963 418 72 51.

Итоги Конкурса обнародуются в
республиканских средствах массовой информации
и на сайте министерства http://mininformrd.ru.

Положение о Конкурсе размещено на сайте
министерства http://mininformrd.ru в разделе
«Документы», подраздел «Конкурсы и гранты».

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама. (12+)

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама. (12+)

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама . (12+)

18-00 "Беседы о религии"  (6+)
18-30 Концерт по вашим заявкам. (12+)
19-00 Время телесериала. (12+)

19-30 20-30, 21-20  Реклама . (12+)

18-00 Райновости  (6+)

18-30 Концерт по вашим заявкам. (12+)

19-00 Время телесериала. (12+)

19-30 20-30, 21-20  Реклама . (12+)

18-00 Райновости  (6+)

18-30 Концерт по вашим заявкам. (12+)
19-00 Время телесериала. (12+)

19-30 20-30, 21-20  Реклама . (12+)

ПЯТНИЦА 29.04.2022

СУББОТА  30.04.2022

ВТОРНИК  26.04.2022

СРЕДА 27.04.2022

ЧЕТВЕРГ 28.04.2022

ПРОГРАММА ПЕРЕДАЧ 
ХИВСКОГО ТЕЛЕВИДЕНИЯ

ПОНЕДЕЛЬНИК  25.04.2022


